Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ


	1. ՀՀ էկոնոմիկայի նախարարություն
	19.07.2023թ.

	
	 N 01/13537-2023

	Դիտողություններ և առաջարկություններ չկան:
	Ընդունվել է ի գիտություն:

	2. ՀՀ պետական եկամուտների կոմիտե 
	18.07.2023թ.

	
	 N 01/3-3/43188-2023

	Դիտողություններ և առաջարկություններ չկան:
	Ընդունվել է ի գիտություն:

	3. ՀՀ արդարադատության նախարարություն
	16.08.2023թ.

	
	 N /27.2/37148-2023

	Դիտողություններ և առաջարկություններ չկան:
	Ընդունվել է ի գիտություն:

	4. ՀՀ վարչապետի աշխատակազմի ֆինանսատնտեսագիտական վարչություն
	25.08.2023թ.

	
	 N 02/16.9/29282-2023

	Օրենքի նախագծի 1-ին հոդվածով առաջարկվում է ուժը կորցրած ճանաչել Հայաստանի Հանրապետության հարկային օրենսգրքի (այսուհետ՝ Օրենսգիրք) 121-րդ հոդվածի 2-րդ մասի 2-րդ կետը և 127-րդ հոդվածի 1-ին և 2-րդ մասերը: 
Ըստ օրենքի նախագծի՝ ուժը կորցրած են ճանաչվում հետևյալ արտոնությունները.
ա)  Օրենսգրքի 121-րդ հոդվածի 2-րդ մասի 2-րդ կետով սահմանված «Օրենսգրքի 127-րդ հոդվածի 1-ին մասով սահմանված Կառավարության որոշմամբ հավանության արժանացած գործարար ծրագրերի շրջանակներում սահմանված ցանկում ներառված` ներմուծվող կամ ձեռք բերվող (կառուցվող, մշակվող) հիմնական միջոցների ամորտիզացիոն նվազագույն ժամկետը սահմանվում է ռեզիդենտ շահութահարկ վճարողի հայեցողությամբ, բայց ոչ պակաս, քան մեկ տարի»,
բ) Օրենսգրքի 127-րդ հոդվածի 1-ին և 2-րդ մասերով սահմանված «1.Կառավարության որոշմամբ հավանության արժանացած գործարար ծրագիր իրականացնող ռեզիդենտ շահութահարկ վճարողի (բացառությամբ առևտրի կամ ֆինանսական ոլորտում գործունեություն իրականացնող ռեզիդենտ շահութահարկ վճարողների) գործարար ծրագրի մեկնարկման ու դրան հաջորդող հինգ հարկային տարիների շահութահարկի գումարը նվազեցվում է գործարար ծրագրի շրջանակներում ստեղծված նոր աշխատատեղերի մասով համապատասխան հարկային տարվա ընթացքում հաշվարկված լրացուցիչ աշխատավարձի և դրան հավասարեցված վճարումների 100 տոկոսի չափով, բայց ոչ ավելի, քան համապատասխան հարկային տարվա համար հաշվարկված փաստացի շահութահարկի գումարի 30 տոկոսը»:  
Այսինքն՝ օրենքի նախագծով առաջարկվող ուժը կորցրած ճանաչվող արտոնությունները ունեն 2 ուղղություն, որոնցից առաջինը վերաբերվում է նշված ծրագրերի շրջանակներում հիմնական միջոցների ամորտիզացիային, իսկ երկրորդը՝ նոր աշխատատեղերի մասով հաշվարկված լրացուցիչ աշխատավարձի և դրան հավասարեցված վճարումների չափով շահութահարկի գումարի նվազեցմանը:
Միաժամանակ, օրենքի նախագծի հիմնավորման մեջ նշված է ուժը կորցրած ճանաչվող արտոնություններից մեկը, այն է՝  նշված ծրագրերի շրջանակներում նոր աշխատատեղերի մասով հաշվարկված լրացուցիչ աշխատավարձի և դրան հավասարեցված վճարումների չափով շահութահարկի գումարի նվազեցումը, իսկ օրենքի նախագծում առկա 2-րդ արտոնության՝  նշված ծրագրերի շրջանակներում հիմնական միջոցների ամորտիզացիայի մասին նշում չկա: 
Ստացվում է, որ օրենքի նախագծով ուժը կորցրած է ճանաչվում 2 արտոնություն, իսկ օրենքի նախագծի հիմնավորմամբ ուժը կորցրած է ճանաչվում 1 արտոնություն և հետևաբար, հստակեցման ու որոշակիացման կարիք ունի օրենքի նախագծի փաթեթով ներկայացվող առաջարկությունը:
Գտնում ենք, որ անհարժեշտ է օրենքի նախագիծն ու հիմնավորումը համապատասխանեցնել միմյանց:
	Ընդունվել է:

